
прокурор, шүүхийн байгууллага хэрэглэж байна. Цагдан хоригдогсдын тоо 
нэмэгдсэнээр хорих байгууллагын хэвийн үйл ажиллагаа, хоригдогч болон 
ажилтан, албан хаагчдын аюулгүй байдалд сөргөөр нөлөөлж байгаа тул 
Эрүүгийн байцаан шийтгэх хуулийн шинэчлэсэн найруулгад энэ зүйл 
заалтад өөрчлөлт оруулах;

2. Цагдан хоригдсон этгээдүүд нь шалгагдаж буй гэмт хэргээс 
шалтгаалан сэтгэл зүйн хувьд тогтворгүй байдаг онцлогтой тул амиа 
хорлохыг завдах, уур бухимдалаа албан хаагчдад гаргаж хэл амаар 
доромжлох, биед нь халдах зэрэг гэмт хэрэг, зөрчлүүд үйлдэж байгаа нь 
хоригдогчид хүлээлгэх сахилгын хариуцлага сул, үр нөлөө бага байгаатай 
шууд холбоотой байна. Иймд хоригдогчийн цагдан хоригдох хугацаандаа 
гаргасан зөрчлийг хорих байрны ажилтан /төлөөлөгч/ баримтжуулан 
шалгасан материалыг нь таслан сэргийлэх арга хэмжээ авагдсан эрүүгийн 
хэрэгт хавсарган өгөх эрх зүйн орчныг бүрдүүлэх;

3. Манай улсад хар тамхи, мансууруулах бодисын хэрэглээ жил ирэх 
тусам өсөн нэмэгдэж улмаар гэмт хэрэгт холбогдон хоригдох болсон нь 
цагдан хорих байруудын аюулгүй байдалд сөргөөр нөлөөлөхүйц нөхцөл 
байдал бий болжээ. Иймээс цагдан хорих байруудад хар тамхины төрлийн 
бэлтмэлийг илрүүлэх техник хэрэглсээр хангах, албан хаагчдыг энэ 
чиглэлээр мэргэшүүлэн сургах зайлшгүй шаардлага тулгарч байна.

Б.Гантулга - Хууль сахиулахын удирдлагын 
академийн 821 дүгээр дамжааны суралцагч, хошууч

ГАЗАР ХӨДЛӨЛТИЙН ГАМШИГ УЧИРСАН ҮЕД
ХОРИХ БАЙГУУЛЛАГЫН УДИРДЛАГЫН ҮЙЛ АЖИЛЛАГАА

Товч агуулга: Энхүү судалгааны ажлаар өнөө үед хорих байгууллагад 
тулгамдаад буй газар хөдлөлтөөс улбаалсан гамшигын үед байгууллагын 
удирдлагад учирдаг хүндрэл бэршээлүүдийг судлан хэрэхэн шийдвэр гаргах, 
урдчилан сэргийлэх арга хэмжээнг яаж авах талаар авч үзэн цаашид хэрхэх 
талаар санал дүгнэлт хүргэхийг зорилоо.

Түлхүүр үг. Хорих байгууллагын хэвийн үйл ажиллагаа, газар хөдлөл, 
удирдлагын шийдвэр гаргалт

Өнөө үед дэлхий дээр тохиолдож буй аюулт үзэгдэл, гамшгийн тоо 
харьцангуй нэмэгдэж, түүнээс учрах хор уршигийн үр дагавар улам бүр 
нэмэгдэж байгаа бөгөөд энэхүү аюулаас урьдчилан сэргийлэх, хамгаалах 
асуудлыг улс орон бүр хандлага, үндэсний аюулгүй байдал, хөгжлийн 
бодлого, стратегийн бодлоготой хамааруулан авч үзэх цаг болсон байна.

Ялангуяа газар хөдлөн гамшиг болсон үед байгуулллагууд хэрэн хамтран 
ажиллах байгууллага дотроо хэн ямар үүрэгтэй байх өөрийгөө яаж 
хамгаалахаа мэддэг байх нь хамгийн чухал асуудал болоод байна.

Монгол Улсын хэмжээнд 2011-2016 оны байдлаар 3.0 магнитудаас 
дээш хүчтэйгээр нийт 535 удаа газар хөдөлсөн бөгөөд 1 судалгаанаас М<4 
магнитудаас дээш газар хөдлөлт 19 удаа, үүнээс Улаанбаатар хотод 2 
тохиолдол нь хүчтэй мэдрэгдсэн . Улаанбаатар хотод болон хорих анги 
болон алба нэгжүүд байрладаг газруудад Баянзүрх дүүргэд 12 удаа, 
Баянхонгор аймагт 8 удаа, Хөвсгөл аймагт 6 удаа, Өмнөговь аймагт 5 удаа, 
Увс, Дорноговь аймагт 4 удаа, Говь-Алтай аймагт 3 удаа, Ховд, Баян- 
Өлгий, Өвөрхангай, Дундговь аймгийн нутагт 2 удаа, бусад Хэнтий, 
Архангай, Завхан, Дорнод зэрэг 4 аймгийн нутаг дэвсгэрт тус бүр аймгийн 
төвд буюу ойрхон газар хөдлөлт болжээ. Эндээс Монгол улс газар 
хөдлөлтийн идэвхитэй бүс нутагт хамааралтай тодорхой болж байгаа 
бөгөөд цаашид энэ талаар судлан байгууллага хамт олон амь нас эд хөрөнгө 
үйл ажиллагааныхаа аюулгүй байдлыг хангах эрсдлээс урьдчилан 
сэргийлэх ажлыг эрчимжүүлэх шаардлага зүй ёсоор тавигдаж байна.

Шүүхийн шийдвэр гүйцэтгэх байгууллага нь сүүлийн жилүүдэд 
буюу эрх зүйн шинэтгэлийн хүрээнд нийт ялтнуудыг нэгтгэж нэг хорих 
ангид хорих, хаалттай, нээлттэй системд шилжих бэлтгэх үе шаттай 
холбоотойгоор албан контор, ялтны байр, эргэлт уулзалтын байр болон 
бусад барилга байгууламжыг хоёр болон түүнээс дээш давхар барих болсон 
Улаанбаатар хотын зарим төвлөрсөн хорих анги аймаг орон нутагт 
шинэчлэгдээгүй байгаа хорих анги албаны барилга байгууламжын насжилт 
1960-1970 онд баригдсан эдэлгээний хугаацаа дуусан буюу дуусах 
шатандаа яваа барилга байгууламжууд байгаа, эдгээр барилгаууд нь ихэнх 
нь тоосго болкоор аж ахуй тооцоо албаны дотоод нөөц бололцоог ашиглан 
баригдсан эсвэл орос цэргийн анги, хуучны үйлдвэр зэрэг олон хүн багтах 
боломжтой газруудыг ашигласан буюу батлагдсан зураг төсөл 
эстандартгүй, хөрсний шинжилгээ, газар хөдлөлтийн тэсвэршилтийг 
тооцоогүй байгаа нь газар хөдөлсөн үед эрсдэлд орох нөхцлийг бүрдүүлж 
байгаа цаашид аюулгүй байдалд нь анхаарах цаг болсоныг харуулж байна.

Мөн Газар хөдлөлтийн гамшиг үүссэн үед бэлэн байдлийг хэрхэн 
хангах талаар Шүүхийн шийдвэр гүйцэтгэх байгууллагын албан хаагч, 
удирдлагын мэдлэг дутмаг энэ талаар явагдсан сургалт бага байгаа нь 2015

1 Онцгой байдлын газрын Гамшигийн шуурхай удирдлагын газар 2010-2016 оны 
судалгаа

онд 25 төвлөрсөн хорих анги, 26 цагдан хорих байр, 4 хэсэгт зохиогдсон 
сургалтын хөтөлбөрөөс судалгаа хийхэд гамшгийн талаар түүн дотроо газар 
хөдлөлтийн гамшгийн талаар сургалт орсон анги алба маш бага буюу 6 
анги, 13 алба, 1 хэсэгт гамшгийн талаар хичээл сургалтандаа цухас дурдсан 
түүн дотроо газар хөдлөлтийг сонгож хичээл, сургалт орсон анги 2, алба 4 
байгаа төдийгүй гамшиг ослын талаар Онцгой байдлын албатай зөвхөн 
хамтран ажиллах төлөвлөгөө байгуулсан боловч гамшгаас урьдчилан 
сэргийлэх ажлыг хэрхэн зохион байгуулах, гамшиг учирсан тохиолдолд 
албан хаагч бүрийн үүрэг ямар байх удирдлага ямар шийдвэр гаргах талаар 
тодорхой дурдсан анги алба байхгүй бүрхэг тусгасан (хэрхэн түргэн 
цугларалтаар цуглах вэ, хэн нь хэндээ мэдэх, хэн нь хэнийгээ дуудах гм), 
анги албадууд хямралт нөхцөл байдал үүссэн үед ажиллах бэлэн байдлийн 
төлөвлөгөөндөө дээрхийн адил тусгасан байна.

Мөн Улаанбаатар хотын нийт барилгажсан талбайн 25% нь 6 баллын, 
52 % нь 7 баллын, 23% нь 8 баллын газар хөдлөлтөнд тэсвэртэй байгаа зэрэг 
нь газар хөдлөлтийн аюул үүссэн тохиолдолд гамшгын хэмжээнд хүрэх 
магадлал ойрхон байгаа төдийгүй үүнээс хорих байгууллага газар 
хөдлөлийн аюулаас урьдчилан сэргийлэх ажлыг эрс сайжруулах, түүний 
талаар судалгаа хийх шаардлагтай байнгаа нь газар хөдлөлтийн гамшиг 
учирсан тохиолдолд албан хаагч болон хоригдогч ялтнуудын амь нас эрүүл 
мэндийг хэрхэн хангах вэ гэдэг асуудал зүй ёсоор тавигдаж байна мөн 
хоригдогч ялтан, төрийн алба хаагч хэн ч бай Монгол улсын Үндсэн 
хуулиар хамгаалагдсан амьд явах эрхтэй' бөгөөд энэ эрх нь газар хөдөлж 
гамшгийн хэмжээнд хүрсэн тохиолдолд шууд хөндөгдөж байна.

Газар хөдлөлт гэж Дэлхийн хатуу гадаргын хуваагдсан 
хавтангуудын харилцан үйлчлэлийн үр дүнд ямар нэгэн цэгт хуримтлагдсан 
энерги сейсмик долгионд шилжин чөлөөлөгдөж газрын гадаргуугаар тархах 
үзэгдлийг газар хөдлөлт гэнэ.

Газар хөдлөлтийн гамшгийн улмаас үүсэх хохирол, үр дагавар: 
Хүн, нийгмийн үйл ажиллагаатай холбоотой асуудлуудад 
- олон хүний амь эрсдэж, хүнд хөнгөн гэмтэл, бэртэлт гарна 
- олон хүн, айл өрх орох оронгүй болно
- амьд үлдсэн хүмүүс өнчрөл үзэж, сэтгэл зүйн хямралд орно
- төрийн байгууллагын хяналт түр алдагдана
- аврал, тусламж хүссэн эмх замбараагүй байдал үүснэ

1 Монгол улсын үндсэн хууль 1992 он

- засаг. захиргааны байгууллага болон ард иргэд мэдээллийн 
хомсдол

Дэд бүтцийн салбартай холбоотой асуудлуудад
- барилга, байгууламж эвдэрч нурна
- гал түймэр гарна
- гэрэл. дулаан тасарна
- ус хангамжийн сүлжээ эвдэрнэ
- зам, гарц нурангид хаагдаж, тээврийн хэрэгслийн 

түгжрээ үүснэ
- химийн хорт бодис алдагдана
- холбоо харилцааны сүлжээ саатна
- радио, телевизийн нэвтрүүлэг тасалдана. ҮҮНД БИД БЭЛЭН ҮҮ
Гамшигийн эрсдлээс урьдчилан сэргийлэх, нэгэнт гамшиг 

тохиолдсон үед эрх зүйн зохицуулалт нь ямар байх, ямар нэгэн хохиролгүй 
буюу бага хохиролтойгоор хоригдогч ялтнуудын эрүүл мэнд амь нас, эд 
хөрөнгийг аврах болон нийгмийн аюулгүй байдлыг хангах талаар шийдвэр 
гаргах эрх бүхий албан тушаалтан болох хорих байгууллагын удирдлагын 
гамшигаас урьдчилан сэргийлэх ажлыг хэрхэн зохион байгуулах, гамшиг 
үүссэн үед албан хаагчыг нэгтгэх зохион байгууллаж, хохирлыг богино 
хугацаанд арилгах чадавхи бий болгох, алба хаагч бүрийн чадваржуулах, 
хоригдогч ялтнуудад энэ тухай мэдлэг олгох нь чухал шаардлагатай байна.

Тэгвэл хорих байгууллагад гамшиг тохиолдсон хүнд нөхцөл 
байдлын үед удирдлагаас гүйцэтгэвэл зохих ажил үүрэг нэлээд 
бэрхшээлтэй байдаг.1 Гамшиг тохиолдсон үед удирлагад нөлөөлөх зарим 
хүчин зүйлийг авч үзье.

- Анги албадын дарга, удирдлага өөрөө өртөж бэртсэний улмаас 
томилогдсон удирдлага жагсаалаас гарах

- Онцгой хүнд нөхцөлд ажиллах дадлага туршлагагүйгээс 
томилогдсон дарга үүрэг гүйцэтгэх чадваргүй болох

- Бэлтгэл сургуулилалтын бага нөхцөл байдлыг мэдэрч 
байгаагүйгээс бие бүрэлдэхүүний үүрэг гүйцэтгэх чадвар үр бүтээл муудах

- Эмх замбараагүй байдлаас болж мэдээлэлийн сисемт өөрчлөлт 
гарч удирлага мэдээлээр дутах, буруу мэдээлэл авах

- Гамшигт өртсөн үед удирдлага өөрийнхөө үйл ажиллагааны 
чиглэлийг тодорхойлоход бэрхшээл учрах.

1 Ник Картер. Гамшигын менежмент. УБ.,2005. 123 дахь тал

- Гамшиг учирсан үед ашиглах багаж тоног төхөөрөөмж 
мэргэжилтэн, нөөц байдаггүй буюу бага байдаг учир шийдвэр гаргахад 
түвэгтэй байдал үүсдэг.

Гамшгийн үед янз бүрийн түвшинд гарагж байгаа шийдвэрүүд нь 
хорих анги албаны хэмжээнд харилцан адилгүй байх нь маш чухал асуудал 
юм3. Гэхдээ шийдвэр гаргах төвшиний ач холбогдол эсэргээрээ эргэх 
өөрчлөгдөх тохиолдол олон байдаг.

- Гамшиг тохиолдхоос өмнөх үед анги албаны хэмжээнд хэрэгжүүлэх 
урьдчилан сэргийлэх арга хэмжээний талаар удирлагаас гаргасан шийдвэр 
тухайн үедээ оновчтой байсан бөгөөд гамшигд өртөж болзошгүй хор 
аюулыг багасгах нөхцлийг хангасан боловч яг нүүр тулахад дадлага 
сургуулиалтаас өөр байх тохиолдол

- Хорих байгууллагын гамшигд өртөж болзошгүй буюу гамшигаас 
хамгааалах обьект нь хүн байдаг учир зарим талаараа давуу талтай ч зарим 
талаараа хүндрэлтэй байдаг тэд өөр өөрийн зөв буруу шийдвэр гаргадаг.

- Хорих байгууллага өөрсдөө гамшиг учирч болзошгүйг өөрсдөө 
мэдэх боломжгүй байдаг учраас гамшигаас урьдчилан сэргийлэх биш 
хэрхэн даван туулах вэ гэдгээ тооцоолох хэрэгтэй.

- Хорих байгууллагын өөрийнх нь онцлог нь гамшиг учирсан үед 
хохирол бага амсах гэсэн нэгэн том зорилготой боловч гаргах шийдвэр үйл 
ажиллагаа нь эсрэг чиглэлтэй, буюу санаа бодолтой үйл ажиллагаа явуулах 
шаардлагатай болдог /алба хаагч, хоригдол, хаших, гарах/ гэх мэт.

Тэгэхээр гамшгийн нөхцөлд аль ч шатны удирлага олон төрлийн 
дарамт шахалтын дор ажилладаг. Тиймээс гамшгийн менежмент нь 
удирдлагын асуудлыг оновчтой тодорхойлох удирдлага тавигдах 
шаардлагыг судалж удирдах бүрэлдэхүүний сургаж дадлагжуулах тэдний 
чадварыг нэмэгдүүлхийг шаарддаг.

Дээрхи нөхцөл байдлуудыг судлан үзсэний улмаас дараахи санал 
дүгнэлтүүдийн судлаачын зүгээс дэвшүүлж байна. Үүнд:

Гамшгийн үед удирдагчаас шалтгаалахгүй учирдаг хор хөнөөлүүд их 
байдаг боловч тэндээс үүсэх хохирлыг аль болох бууруулах чиглэлээр 
урьдчилан сэргийлэх арга хэмжээ авах ёстой гэвч Шат шатны удирлагын 
алдаа буюу хайхрамжгүй хандсанаас үүсэж болох үр дагаваруудыг тооцож 
болно:

- Урьдчилан сэргийлэх ажлыг зохион байгуулахдаа зөвхөн өөрийн 
үндсэн үйл ажиллагааныхаа чиглэлийн дагнах явуулсан ч туслах хэлбэрээр 
хэзээ ч учирахгүй мэтээр төсөөлөлөөр явуулдаг.

171



- Стандарт шаардлагыг баримталдаггүй эдийн засгын үр нөлөөг 
харж зохион байгуулалт хийдэг /хорих анги, албаны контор, ялтны 
амьдарах байр. эргэлт уулзалтын байр, цагдан хорих байр барих зэрэг

- Эрсдлийн үнэлгээг хийхдээ гамшигын эрсдлийг тооцоолдоггүй
- Гамшиг учирсан үед туслах үндсэн үүрэгтэй байгууллагуудын 

тусламжинд хэтэрхий найддаг.
- Үйл ажиллаганы бодлого зорилтыг тодорхойлохдоо энэ талаар 

тусгадаггүй нь эцэстээ бүрэн буюу хэсэгчилсэн байдлаар хяналтандаа авч 
болох байдлыг алдах тохиолдол их байдаг.

Гамшиг тохиолдох анхны мөчөөс удирлага түүнтэй тэмцэх арга 
хэмжээний талаар оновчтой шийдвэр түргэн хугацаанд гаргах, түүнийгээ 
хэрэгжүүлж чаддаг байх хэрэгтэй.

- Тухайн нөхцөл байдлаас шалтгаалан заавал төлөвлөгөөний дагуу 
явахгүй нөхцөл байдалд тохирсон ашигтай шийдвэр гаргах

- Эрх мэдлийг бүрэн буюу хэсэгчилсэн байдлаар шилжүүлэх 
мэдрэмжтэй байх

- Хохирлыг том багаар нь биш ашигтайгаар шийдвэрлэх
- Сургалт дадлагын үйл ажиллагааг аймаг орон нутаг, тусгайлсан 

чиг үүрэг бүхий байгууллагууд, өөрийн байгууллага нэгжийн түвшинд 
явуулснаар аливаа гамшиг ослын үед удирдлага гарч болох хохирлыг 
багасгах буюу дараагын ирэх аюулаас урьдчилан сэргийлэж болно

Иймд гамшигтай тэмцэх ажлыг зохион байгуулан зохицуулах ажлыг 
мэргэжлийн байгууллагаас өгсөн заавар зөвөлгөөг ШШГЕГ, Хорих анги, 
Алба нэгжийн бүх дарга удирдлагын түвшинд хүлээн авч байгууллага 
өөрийнхөө систем нөөц бололцоогоо түшиглэн бие даан ажиллах нь 
туршлагаас гадна дараагийн ажилд бэлэн байх үндэс болдог.

